
2007 ஏப்ரல்‌ 19] 

கொடுப்பதற்கு இந்த அரசு முன்வருமா என்று கேட்டு, அமர்கிறேன்‌. 

வணக்கம்‌, 

மாண்புமிகு பேரவைத்‌ தலைவர்‌: மாண்புமிகு நெடுஞ்சாலைத்‌ துறை 

அமைச்சர்‌. 

மாண்புமிகு திரு. மு.பெ. சாமிநாதன்‌: மாண்புமிகு பேரவைத்‌ தலைவர்‌ 
அவர்களே, எதிர்காலத்தில்‌ பரிசீலிக்கப்படும்‌. 

மாண்புமிகு பேரவைத்‌ தலைவர்‌: வினாக்கள்‌-விடைகள்‌ முடிவுற்றன. 

(குறிப்பு! ஒர்‌ உரையின்‌ தொடக்கத்தில்‌ உடுக்குறி (*) 
இடப்பெற்றிருந்தால்‌ அவ்வுரை உறுப்பினரால்‌ 
சரிபார்க்கப்பெற்றது என்பதைக்‌ குறிக்கும்‌.| 

2. சிறப்புக்‌ கவன ஈர்ப்பு 

பாலாற்றின்‌ குறுக்கே ஆந்திர அரசு அணை கட்டுவது 
உறுதி என்று வந்துள்ள செய்தி 

மாண்புமிகு பேரவைத்‌ தலைவர்‌: ஆந்திர அரசு பாலாற்றின்‌ குறுக்கே 
சித்தூர்‌ மாவட்டம்‌, கணேசபுரத்தில்‌ அணை கட்டுவது உறுதி என்று 
சொல்லப்படுவதாகப்‌ பத்திரிகைச்‌ செய்தி வந்துள்ளது குறித்து, 
பின்வரும்‌ உறுப்பினர்கள்‌ கவன ஈர்ப்பு அறிவிப்புக்‌ கொடுத்துள்ளார்கள்‌: 

௮.இ.௮.தி.மு.க. சார்பாக, திரு. கு. பாண்டுரங்கன்‌ மற்றும்‌ 
இரு. அக்ரி எஸ்‌.எஸ்‌. கிருஷ்ணமூர்த்தி, ம.தி.மு.க. சார்பாக, 
இரு. நா. இராமகிருஷ்ணன்‌, காங்கிரஸ்‌ கட்சி சார்பாக, 

இரு. சி. ஞானசேகரன்‌, திரு. மா. ராஜசேகரன்‌, திரு. ஆர்‌.எம்‌. பழனிசாமி 
மற்றும்‌ இரு. ராம. சுப்புராம்‌, பாட்டாளி மக்கள்‌ கட்சி சார்பாக, 
திரு. ஜி.கே. மணி, திரு. கி. ஆறுமுகம்‌, திரு. தி.க. ராஜா, 
இரு. தி. வேல்முருகன்‌ மற்றும்‌ திருமதி பெ. கமலாம்பாள்‌, இந்திய 
கம்யூனிஸ்டு கட்சி சார்பாக, திரு. வை. சிவபுண்ணியம்‌, 
இரு. சு. குணசேகரன்‌ மற்றும்‌ திரு. கே. உலகநாதன்‌, (குறுக்கீடு) பாட்டாளி 
மக்கள்‌ கட்சி சார்பாக, திரு. கே.எல்‌. இளவழகன்‌. இது குறித்து இந்த 
அவையில்‌ பல முறை விவாதிக்கப்பட்டுள்ளது. இன்று இரண்டு 
மானியக்‌ கோரிக்கைகள்மீது விவாதம்‌ நடைபெற்று, இரண்டு 
அமைச்சர்கள்‌ பதிலும்‌ சொல்ல வேண்டியிருப்பதால்‌, பொதுப்‌ பணித்‌

[பேரவைத்‌ தலைவர்‌] (2007 ஏப்ரல்‌ 19 

துறை அமைச்சர்‌ ஏதேனும்‌ பதில்‌ சொல்ல விரும்பினால்‌, சொல்லாம்‌. 
(குறுக்கீடுகள்‌) நிறைய நேரம்‌ பேசியாகிவிட்டது, இது விஷயமாக, 
உட்காருங்கள்‌. (குறுக்கீடுகள்‌) நிறைய நேரம்‌ பேசியாகிவிட்டது 
இல்லையா? (குறுக்கீடு) No. No. No. இரண்டு மானியக்‌ கோரிக்கைகள்‌ 
இருக்கின்றன. (குறுக்கீடுகள்‌) உட்காருங்கள்‌. அப்போது எல்லோர்‌ 
சார்பாகவும்‌ ஓர்‌ உறுப்பினர்‌ பேசுகிறீர்களா? யாராவது ஓர்‌ உறுப்பினர்‌ 
மட்டும்‌ பேசுங்கள்‌. திர. சி. ஞானசேகரன்‌ மட்டும்‌ பேசுங்கள்‌ 
(குறுக்கீடுகள்‌) திரு. சி. ஞானசேகரன்‌ மட்டும்‌ பேசுங்கள்‌. 

முற்பகல்‌ 10-35 

திரு. சி. ஞானசேகரன்‌: மாண்புமிகு பேரவைத்‌ தலைவர்‌ அவர்களே, 
ஏற்கெனவே மாண்புமிகு முதல்வர்‌ அவர்கள்‌ (குறுக்கீடுகள்‌) மாண்புமிகு 
பேரவைத்‌ தலைவர்‌ அவர்களே .. . (குறுக்கீடுகள்‌) 

மாண்புமிகு பேரவைத்‌ தலைவர்‌: இரண்டு மானியக்‌ கோரிக்கைகள்‌ 
இருக்கின்றன. 11116 இல்லை. (குறுக்கீடுகள்‌) ஒருவர்‌ மட்டும்‌ பேசுங்கள்‌. 
அமைச்சர்‌, பதில்‌ சொல்லுங்கள்‌ (குறுக்கீடுகள்‌) உட்காருங்கள்‌ 
எல்லோரும்‌. அமைச்சர்‌, பதில்‌ சொல்லுங்கள்‌. (குறுக்கீடுகள்‌) No, nothing 
doing, உட்காருங்கள்‌. (குறுக்கீடு) இது சம்பந்தமாக எத்தனை தடவை 
பேசி இருக்கிறீர்கள்‌? (குறுக்கீடு) நீங்கள்தான்‌ அத்தனை தடவையும்‌ 
பேசி இருக்கிறீர்கள்‌. (குறுக்கீடுகள்‌) இன்றைக்கு எடுக்க வேண்டுமானால்‌, 
அமைச்சர்‌ மட்டும்‌ பதில்‌ சொல்லட்டும்‌, இல்லாவிட்டால்‌ இன்னொரு 
நாள்தான்‌ எடுப்பேன்‌ நான்‌. (குறுக்கீடுகள்‌) அப்படியானால்‌ இன்னொரு 
நாள்‌ வைத்துக்கொள்வோம்‌. நாளைக்கு எடுத்துக்கொள்வோம்‌ 
(குறுக்கீடுகள்‌) இல்லை, இல்லை. (குறுக்கீடுகள்‌) சுருக்கமாக நீங்கள்‌ யார்‌ 
பேசுகிறீர்கள்‌ ? (குறுக்கீடு) பேசுங்கள்‌. சுருக்கமாகச்‌ சொல்ல வேண்டும்‌. 
நிறைய time எடுத்தால்‌ உட்கார வைத்துவிடுவேன்‌. (குறுக்கீடு) 
மாண்புமிகு உறுப்பினர்‌ திரு. கு. பாண்டுரங்கன்‌. 

திரு. கு. பாண்டுரங்கன்‌: மாண்புமிகு பேரவைத்‌ தலைவர்‌ அவர்களே, 
கடந்த ஒரு வருட காலமாக, தினந்தோறும்‌ வேலூர்‌ மற்றும்‌ வட 
மாவட்ட மக்கள்‌ செத்துச்‌ செத்துப்‌ பிழைத்துக்கொண்டு 
இருக்கின்றார்கள்‌. கடந்த காலங்களிலே எல்லாம்‌ ஆந்திர அரசினுடைய 
அதிகாரிகளும்‌, அணை கட்டப்படும்‌ என்று பேட்டி கொடுத்து 
வந்தார்கள்‌. ஆனால்‌, நேற்றைக்கு முன்தினம்‌, ஆந்திர அரசினுடைய 
வேளாண்மைத்‌ துறை அமைச்சர்‌ அவர்கள்‌, அடுத்த வாரம்‌ டெண்டர்‌ 
விடப்படும்‌ என்றும்‌,'அடுத்த மாதம்‌ அடிக்கல்‌ நாட்டப்படும்‌ என்றும்‌ 
பேட்டி கொடுத்திருக்கின்றார்‌. எல்லாவற்றுக்கும்‌ மேலாக, ஆந்திர

2007 ஏப்ரல்‌ 19] [திரு. கு. பாண்டுரங்கன்‌ | 

மாநிலத்தினுடைய மாண்புமிகு முதலமைச்சர்‌ அவர்கள்‌, 
கணேசபுரத்திலே பாலாற்றின்‌ குறுக்கே கண்டிப்பாக அணை 
கட்டப்படும்‌ என்று நேற்றைக்கு டெல்லியிலே பேட்டி. கொடுத்து 
இருக்கின்றார்கள்‌. ஆக, இப்படிப்பட்ட ஒரு சூழ்நிலையிலே, 1892 ஆம்‌ 
அண்டு பல மாநிலங்களுக்கு இடையேயான நதி நீர்‌ ஒப்பந்தத்திற்கு 

எதிராகச்‌ செயல்பட்டுக்கொண்டு இருக்கின்ற ஆந்திர அரசு, 
இதுபோன்று பேட்டி கொடுப்பது முறைதானா என்பதையும்‌, அதோடு 
மட்டுமன்றி, கடந்த வாரத்தில்‌ இது சம்பந்தமாகப்‌ பேசப்பட்டபோது, 
மாண்புமிகு தமிழகப்‌ பொதுப்‌ பணித்‌ துறை அமைச்சர்‌ அவர்கள்‌, 
ADT மாநிலத்தினுடைய முதலமைச்சர்‌ அவர்களோடு டெல்லியிலே 
பேசியபோது, ஒரிரு நாட்களிலே அவர்‌ ஆந்திராவிற்குச்‌ சென்று 
அதற்குரிய விவரங்களைத்‌ தமிழக அரசுக்கு அனுப்பி வைப்பதாகச்‌ 

சொன்னார்‌ என்று எடுத்துச்‌ சொன்னார்கள்‌. அப்படி அவர்கள்‌ 

எடுத்துச்‌ சொன்னதற்கிணங்க, ஆந்திர மாநிலத்தினுடைய 
முதலமைச்சர்‌ அவர்கள்‌ அது சம்பந்தமான விவர அறிக்கையைத்‌ 
தமிழக அரசுக்கு அனுப்பி வைத்திருக்கிறாரா என்பதை அறிய 

விரும்புகிறேன்‌. 

குறிப்பாக, வேலூர்‌ மற்றும்‌ வட மாவட்ட மக்கள்‌ தினந்தோறும்‌ 
செத்து செத்துப்‌ பிழைத்துக்கொண்டு இருக்கின்ற காரணத்தாலே, 
மாண்புமிகு அம்மா அவர்களாலே 10-2-2006 அன்று ௨ச்ச 
நீதிமன்றத்திலே ஒரு வழக்குத்‌ தொடரப்பட்டு இருக்கின்றது. அந்த 
வழக்கினுடைய அடிப்படையிலே இன்றைக்குத்‌ தமிழக அரசு 
தடையாணை பெறுவதற்கு . ... 

மாண்புமிகு பேரவைத்‌ தலைவர்‌: “அணை கட்டுவது சம்பந்தமாக ஒரு 
statement கொடுத்து இருக்கிறார்‌, அது சம்பந்தமாகச்‌ சொல்கிறேன்‌' 
என்று சொல்லிவிட்டு, நீங்கள்‌ வழக்கிற்குள்ளே எல்லாம்‌ போகக்‌ 

கூடாது. உட்காருங்கள்‌ 

திரு. கு. பாண்டுரங்கன்‌: அந்த வழக்குத்‌ தொடர்ந்ததன்‌ 
அடிப்படையிலே அரசு முனைப்போடு செயல்படுமா என்பதை நான்‌ 

இந்த நேரத்திலே அறிய விரும்புகின்றேன்‌. 
(முற்பகல்‌ 10-40 

மாண்புமிகு பேரவைத்‌ தலைவர்‌: மாண்புமிகு உறுப்பினர்‌ 
திரு. நா. இராமகிருஷ்ணன்‌. (குறுக்கீடு) திரு. சி. ஞானசேகரன்‌, 
சொல்லுங்கள்‌. இராமகிருஷ்ணன்‌, திரு. ஞானசேகரன்‌ பேசி 

முடிக்கட்டும்‌. இரு. ஞானசேகரன்‌, சுருக்கமாகச்‌ சொல்லுங்கள்‌.

திரு. சி. ஞானசேகரன்‌: சுருக்கமாக ஒரே கேள்விதான்‌ கேட்கிறேன்‌. 
மாண்புமிகு பேரவைத்‌ தலைவர்‌ அவர்களே, மாண்புமிகு பொதுப்‌ 
பணித்‌ துறை அமைச்சர்‌ அவர்கள்‌ ஏற்கெனவே இந்த அவையில்‌ 
இதற்கு 3 மூறை பதிலளித்து இருக்கின்றார்கள்‌. நான்‌ 
கேட்டுக்கொள்வதெல்லாம்‌, இப்பொழுது கண்டிப்பாக அந்த இடத்திலே 
அணை கட்டப்படும்‌ என்றும்‌, அதற்காக 55 கோடி ரூபாய்‌ 

ஒதுக்கப்பட்டுவிட்டது என்றும்‌, 25 ஆம்‌ தேதியோ, 26 ஆம்‌ தேதியோ 
டெண்டர்‌ விடப்படும்‌ என்றெல்லாம்‌ ஆந்திர முதல்வர்‌ சொன்னதாகச்‌ 
செய்திகள்‌ வந்துகொண்டி ருக்கின்றன. 

இந்தச்‌ சூழ்நிலையில்‌, DPR-Detailed Project Report— ஏற்கெனவே 
தமிழக அரசுக்கு அனுப்பி வைக்கப்பட்டுவிட்டது என்ற ஒரு கருத்தை 

நிருபர்கள்‌ மத்தியிலே டெல்லியிலே நேற்று ஆந்திர முதல்வர்‌ 
சொல்லியிருக்கிறார்‌. அப்படி DPR-Detailed Project Report— தமிழக 

அரசுக்கு வந்து இருக்கிறதா? அப்படி வந்திருக்கும்பட்சத்தில்‌, அது 
தமிழக நலனை, குறிப்பாக வட மாவட்டங்களாக இருக்கிற 
எங்களுடைய வேலூர்‌, திருவண்ணாமலை, திருவள்ளூர்‌, காஞ்சிபுரம்‌, 

அதேபோல சென்னை மாவட்டத்தையும்‌ முழுமையாகப்‌ 
பாதிக்கக்கூடிய ஒன்று. Inter-state River அது. அப்படி. இருக்கிறபோது 
Inter-State River Agreement-orruy. அவர்கள்‌ அணை கட்ட முடியாது. 
எனவே, அதைத்‌ தடுப்பதற்கு ௨ச்௪ நீதிமன்றத்திலே இருக்கக்கூடிய 
வழக்கிலே மாண்புமிகு பொதுப்‌ பணித்‌ துறை அமைச்சர்‌ அவர்கள்‌ 
உடனடியாகத்‌ தடையாணை பெறுவதற்கு என்ன முயற்சியை 
எடுத்திருக்கிறார்‌ என்பதை அறிய விரும்புகிறேன்‌. 

அதேபோல, வனத்‌ துறைமலமாக--வனத்‌ துறையிலிருந்து 484 ஏக்கர்‌ 
நிலத்தை அவர்கள்‌ எடுக்கப்‌ போகிறார்கள்‌. அப்படி. 484 ஏக்கர்‌ வனத்‌ 
துறை நிலத்தை அவர்கள்‌ எடுக்கிறபொழுது, நிச்சயமாக சுற்றுச்சூழல்‌ 
மற்றும்‌ வனத்‌ துறை அமைச்சர்‌ அவர்களுடைய அனுமதியை மத்திய 
அரசிடமிருந்து இவர்கள்‌ பெற்றாக வேண்டும்‌. ஆகவே, மத்திய 
அமைச்சராக இருக்கிற நம்முடைய தமிழகத்தினுடைய அமைச்சர்‌ 
மாண்புமிகு ராஜா அவர்களிடம்‌ இதை உடனடியாக எடுத்துச்‌ சொல்லி, 
ஆந்திர அரசு அணை கட்டுவதை அந்த வனம்‌ மற்றும்‌ சுற்றுச்‌ சூழல்‌ 

துறைமூலமாகத்‌ தடுத்து நிறுத்துவதற்கு அரசு ஆவன செய்யுமா? 
தமிழகத்திவுடைய முதல்வர்‌ அவர்கள்‌ ஆந்திர முதலமைச்சரோடு 
பேசியாவது அல்லது நம்முடைய பொதுப்‌ பணித்‌ துறை அமைச்சர்‌ 
அவர்களை நேரடியாக ஆந்திர அரசிடம்‌ அனுப்பி, அங்கே 
பேச்சுவார்த்தை நடத்தியாவது, அணை கட்டக்கூடிய அந்த நிகழ்வுக்கு 
உடனடியாக அணை (போட அரசு முன்வருமா என்று அறிய 

விரும்புகிறேன்‌.

மாண்புமிகு பேரவைத்‌ தலைவர்‌: மாண்புமிகு உறுப்பினர்‌ 

இரு. தி.க. ராஜா. 

திரு. தி.க. ராஜா: மாண்புமிகு பேரவைத்‌ தலைவர்‌ அவர்களே, 
ஆந்திர மாநிலப்‌ பகுதியிலுள்ள கணேசபுரத்திலே ஆந்திர 
மாநிலத்தினுடைய உரிமைக்கும்‌, வரம்புக்கும்‌ உட்பட்டு, பாலாற்றின்‌ 

குறுக்கே அணை கட்டப்படும்‌ என்று அந்த மாநிலத்தினுடைய 
முதல்வர்‌ அவர்கள்‌ பேட்டி அளித்திருக்கிறார்கள்‌. நேற்றைக்குக்கூட 
சித்தார்‌ மாவட்டத்திலே ரகுவீரா ரெட்டி அவர்கள்‌ பேட்டி 
அளித்திருக்கிறார்கள்‌. அந்தப்‌ பேட்டியிலே 26 ஆம்‌ தேதி டெண்டர்‌ 
கோரப்பட்டு, முதலமைச்சர்‌ அவர்களே அடிக்கல்‌ நாட்டுகிறார்‌ என்று 
அந்தப்‌ பேட்டியிலே, சொல்லியிருக்கிறார்கள்‌. பாலாறு என்பது வட 
மாவட்ட மக்களுடைய ஜீவாதாரப்‌ பிரச்சினை, உயிர்நாடிப்‌ 
பிரச்சினை, உரிமைப்‌ பிரச்சினை. இப்பொழுது பாலாறு பாழாகி 

விட்டது. நாங்கள்‌ எல்லாம்‌ தண்ணீர்‌ இல்லாமல்‌ கஷ்டப்படுகிறோம்‌. 
எதிர்காலத்திலே வட மாவட்டங்கள்‌ பாலைவனமாகக்கூடிய சூழல்‌ 

இருக்கிறது. பஞ்சம்‌ வருகிற நிலைமை ஏற்படும்‌. எனவே, ஏற்கெனவே 
ஓராண்டுக்கு முன்பே கடந்த ஆட்சியிலே, பாலாற்றின்‌ குறுக்கே அணை 

வரப்‌ போகிறது என்று நாங்கள்‌ புலி வருகின்ற கதையாகச்‌ 
சொன்னோம்‌. வரப்போகிறது, வரப்போகிறது என்று சொன்னோம்‌. 

எங்களுடைய மருத்துவர்‌ அய்யா அவர்கள்கூட மக்களுக்கு 

எடுத்துரைத்தார்கள்‌. எங்களுடைய தலைவர்‌ அண்ணன்‌ கோ.க. மணி 

அவர்களும்‌, நானும்‌ சென்று போராட்டத்தில்‌ ஈடுபட்டோம்‌. 
நம்முடைய பொதுப்‌ பணித்‌ துறை அமைச்சர்‌ அவர்கள்‌, “அங்கே 

அணை வராது; வரவிடமாட்டோம்‌, தடுப்போம்‌' என்று 

சொன்னார்கள்‌. 

நாங்கள்‌ கேட்டுக்கொள்வதெல்லாம்‌, மத்திய அரசிலே நாம்‌ அங்கம்‌ 
வ௫க்கின்றோம்‌. நம்முடைய மாண்புமிகு தமிழக முதல்வர்‌ அவர்கள்‌ 
தன்னுடைய செல்வாக்கைப்‌ பயன்படுத்தி, மைய அரசோடு 

தொடர்புகொண்டு இந்த அணை கட்டுவதைத்‌ தடுத்து நிறுத்துவதற்கு 
நடவடிக்கை எடுப்பாரா? மாண்புமிகு பொதுப்‌ பணித்‌ துறை 
அமைச்சர்‌ அவர்கள்‌ ஏற்கெனவே சொன்னார்கள்‌, இதில்‌ வழக்கு 

இருக்கிறது; அந்த வழக்கின்மூலமாகத்‌ தடுத்து நிறுத்துவோம்‌ என்று 
சொன்னார்கள்‌. அந்த வழக்கின்‌ நிலைமை என்ன என்று இந்த நாட்டு 
மக்கள்‌ எதிர்பார்க்கிறார்கள்‌. எனவே, எந்தக்‌ காரணத்தைக்‌ கொண்டும்‌ 
ஆந்திராவிலே அணை கட்டுவதை ஒருபோதும்‌ நாம்‌ விடக்‌ கூடாது 
என்பதை வலியுறுத்தி, அரசின்‌ கவனத்தை ஈர்க்கின்றேன்‌.

மாண்புமிகு பேரவைத்‌ தலைவர்‌: மாண்புமிகு உறுப்பினர்‌ 
திரு. வை. சிவபுண்ணியம்‌. 

திரு. வை. சிவபுண்ணியம்‌: மாண்புமிகு பேரவைத்‌ தலைவர்‌ 
அவர்களே, இந்த அவையிலே தொடர்ந்து 3 முறைகளுக்குமேலே இந்தப்‌ 
பிரச்சினையைப்‌ பேசியிருக்கிறோம்‌. இப்பொழுது திடீரென்று ஆந்திர 
முதலமைச்சர்‌ அறிவிப்பு வெளியிட்டிருக்கிறார்‌. 6,000 ஏக்கர்‌ 
நீர்ப்பாசனம்‌ பெறுவதற்காகவும்‌, அந்தப்‌ பகுதியிலே 
இருக்கக்கூடியவர்களுடைய குடிதண்ணீர்த்‌ தேவைகளை நிறைவு 
செய்வதற்காகவும்‌ செய்யப்படுகிறது என்று சொல்கிறார்‌. இதைப்‌ பற்றிய 
நிலைமையை விளக்கித்‌ தமிழக அரசுக்குக்‌ கடிதம்‌ எழுதியிருப்பதாகவும்‌ 
சொல்கிறார்‌. தொடர்ந்து நமது தமிழக எல்லைப்‌ பகுதியிலே இருக்கிற 
கர்நாடகம்‌, கேரளம்‌, ஆந்திரம்‌, இப்படி. இந்த 3 

மாநிலங்களுமே நமக்குத்‌ தொடர்ந்து தண்ணீர்ப்‌ பிரச்சினையை 
ஏற்படுத்திக்கொண்டேயிருக்கின்றன. இதில்‌ தீர்வு காண்பதற்காகச்‌ 
சட்டரீதியாகப்‌ பல முயற்சிகளை எடுத்துக்கொண்டிருக்கிறோம்‌ 
என்றாலும்‌, இப்படி இந்தப்‌ பாலாற்றின்‌ குறுக்கே அணை 
கட்டப்படுவதால்‌, வேலூர்‌ மாவட்டம்‌ போன்ற வறட்சிப்‌ பகுதியான 
மாவட்டத்தின்‌ குடிநீர்த்‌ தேவை மற்றும்‌ இதர தேவைகளை நிறைவு 
செய்வதில்‌ வரும்‌ பாதிப்பு மிகப்‌ பெரிய பாதிப்பாக மாறிவிடுகிற 
அபாயம்‌ ஏற்படுகிற காரணத்தினாலே, இந்த அணையைக்‌ கட்டுவதைத்‌ 
தடுப்பதற்குரிய முயற்சியை எடுக்க மத்திய அரசாங்கத்தை 
வலியுறுத்துவதற்காக, சட்ட நடவடிக்கை எடுப்பதற்கான முயற்சியை 

நமது தமிழக அரசு மேற்கொள்ள இருக்கிறதா என்றும்‌ அறிய 
விரும்புகிறேன்‌. 

(முற்பகல்‌ 10-45 

மாண்புமிகு பேரவைத்‌ தலைவர்‌: பல்‌ உறுப்பினர்‌ செல்வி 
கே. பாலபாரதி. 

செல்வி கே. பாலபாரதி: மாண்புமிகு பேரவைத்‌ தலைவர்‌ அவர்களே, 
ஏற்கெனவே பத்திரிகைகளில்‌ வந்திருக்கக்கூடிய செய்தியின்‌ 
அடிப்படையில்‌, ஆந்திர அரசு எடுத்து வரக்கூடிய முயற்சியை எந்த 
வகையில்‌ தமிழக அரசு தடுக்கவிருக்கிறது, அதற்கான திட்டம்‌ என்ன 
என்பதனை அறிவதற்கு மார்க்சிஸ்ட்‌ கம்யூனிஸ்டு கட்சி விரும்புகிறது. 

மாண்புமிகு பேரவைத்‌ தலைவர்‌: மாண்புமிகு உறுப்பினர்‌ 
திரு. நா. இராமகிருஷ்ணன்‌.

* திரு. நா. இராமகிருஷ்ணன்‌: மாண்புமிகு பேரவைத்‌ தலைவர்‌ 
அவர்களே, குப்பம்‌ பகுதியில்‌, கணேசபுரத்தில்‌ 250 கோடி ரூபாய்‌ 
செலவில்‌ ஆந்திர அரசு அணை கட்டுவதாகத்‌ திட்டமிடப்பட்டுள்ளது 
என்றும்‌, நேற்றையதினம்‌ வேளாண்மைத்‌ துறை அமைச்சர்‌ ரகுவீரா 
ரெட்டி அவர்கள்‌ அணையைப்‌ பார்வையிட்டு, 26 ஆம்‌ தேதி டெண்டர்‌ 

விடப்‌ போவதாகவும்‌, அதைப்போல, நிலம்‌ மற்றும்‌ தண்ணீர்‌ 
கொள்ளளவு ஆய்வுக்குண்டான வரைபடங்கள்‌ தயாரிக்கவும்‌ அந்த 
அரசு முற்பட்டுள்ளதாகவும்‌, மே மாதம்‌ மாண்புமிகு ஆந்திர 
முதலமைச்சர்‌ அவர்கள்‌ அடிக்கல்‌ நாட்டப்‌ போகின்றார்கள்‌ என்றும்‌ 
பத்திரிகையில்‌ செய்தி வந்துள்ளது. இது முற்றிலும்‌ வேலூர்‌ மற்றும்‌ 
திருவண்ணாமலை போன்ற மாவட்டங்களைக்‌ கடுமையாக பாதிக்கக்‌ 

கூடும்‌. அந்த மக்கள்‌ குடிநீர்ப்‌ பஞ்சத்தால்‌ அவல நிலைக்கு 
அளாவார்கள்‌, அவர்களுடைய உயிர்நாடி நின்று போகும்‌. எனவே, 
மத்திய அரசை வலியுறுத்தியோ, சட்ட நடவடிக்கையில்‌ ஈடுபட்டோ 

பாலாற்றின்‌ குறுக்கே அணை கட்டுவதைத்‌ தடுத்து நிறுத்த 
வேண்டுமென்று மாண்புமிகு பொதுப்‌ பணித்‌ துறை அமைச்சர்‌ 
அவர்களுடைய மேலான கவனத்தை ஈர்க்கின்றேன்‌. 

மாண்புமிகு பேரவைத்‌ தலைவர்‌: மாண்புமிகு உறுப்பினர்‌ 
திரு. கு. செல்வம்‌. 

திரு. கு. செல்வம்‌: மாண்புமிகு பேரவைத்‌ தலைவர்‌ அவர்களே, 
ஏற்கெனவே பாலாற்றின்‌ குறுக்கே ஆந்திர அரசு அணை கட்டப்‌ 

போகிறது என்ற செய்தியைக்‌ கேள்விப்பட்டவுடன்‌ நம்முடைய 
மாண்புமிகு முதல்வர்‌, முத்தமிழறிஞர்‌ கலைஞர்‌ அவர்கள்‌ நம்முடைய 
அமைச்சர்‌ பெருமக்களை அனுப்பி, ஆந்திர முதலமைச்சரைச்‌ 

சந்தித்துவிட்டு, அந்தச்‌ செய்தியைச்‌ சொல்லிவிட்டு வந்த பிறகும்‌, இன்று 

இப்படிப்பட்ட ஒரு பத்திரிகைச்‌ செய்தியிலே, ஆந்திர அரசு பாலாற்றின்‌ 
குறுக்கே அணை கட்டுவது உறுதி என்று வெளியாகி இருக்கிறது. 
வடாற்காடு மாவட்டத்தின்‌ விவசாயிகளுக்கும்‌, அங்குள்ள மக்களுக்கும்‌ 

பாதுகாப்பு அளிக்கின்ற வகையிலே நம்முடைய அரசு நடவடிக்கை 

எடுக்க வேண்டுமென்று கேட்டுக்கொள்கிறேன்‌. 

மாண்புமிகு பேரவைத்‌ தலைவர்‌: மாண்புமிகு பொதுப்‌ பணி மற்றும்‌ 

சட்டத்‌ துறை அமைச்சர்‌. 

*மாண்புமிகு திரு. துரைமுருகன்‌: பேரவைத்‌ தலைவர்‌ அவர்களே, 
பாலாற்றின்‌ குறுக்கே ஆந்திர அரசு அணை கட்டப்‌ போகிறது என்ற 
செய்தியின்‌ உச்சக்‌ கட்டமாக, ஆந்திர மாநிலத்தினுடைய மாண்புமிகு

முதல்வர்‌ அவர்கள்‌ தெரிவித்த கருத்தின்‌ அடிப்படையில்‌, இந்த 
மாமன்றத்தில்‌ இருக்கிற பல உறுப்பினர்கள்‌ உணர்ச்சிபூர்வமான 
கருத்துகளைத்‌ தெரிவித்திருக்கிறார்கள்‌, கவலையைத்‌ 

தெரிவித்திருக்கிறார்கள்‌. அந்த உணர்ச்சியிலும்‌, கவலையிலும்‌ இந்த 
அரசு ஒன்றி நிற்கிறது என்பதை நான்‌ முதலிலே 
தெரிவித்துக்கொள்கிறேன்‌. உங்களுடைய கருத்தில்‌ எந்தவிதமான 
மாறுபாடும்‌ இந்த அரசுக்கு இல்லை. ஆனால்‌, இதுவரையில்‌ 
பத்திரிகையிலே செய்தி வரும்‌. அங்காங்கு இருக்கிற சிலர்‌, இதைப்‌ 
பற்றி அணை கட்டப்படும்‌ என்று சொல்வார்கள்‌. ஆனால்‌, 
முதலமைச்சர்‌ அவர்களே சொன்ன செய்தியை நானும்‌ பார்த்து, எனக்கு 

ஆச்சரியமாகவும்‌ இருந்தது, அதிர்ச்சியாகவும்‌ இருந்தது. 

கடந்த மாதம்‌ 10 ஆம்‌ தேதி நான்‌ டெல்லியிலே பார்த்தபோது, அப்படி 
எந்தச்‌ செய்தியும்‌ இல்லை என்று சொன்னார்கள்‌. இருப்பதாக இருந்தால்‌, 

உங்களுக்கு நான்‌ report அனுப்புகிறேன்‌ என்று சொன்னார்கள்‌. 
இங்கேகூடக்‌ கேட்டார்கள்‌, நமக்கு அவர்கள்‌ Detailed Project Report-e 
அனுப்பினார்களா என்று. நான்‌ இந்த அவைக்குத்‌ தெரிவிக்கிறேன்‌. 

இதுவரையில்‌ ஆந்திர அரசிடமிருந்து இந்த அணை கட்டுவது குறித்து 
எந்தவிதமான Detailed Project Report தமிழக அரசுக்கு வரவில்லை. 

அப்படி ஒரு முயற்சி இருக்கிறது என்பதைப்‌ பற்றியும்‌ அவர்கள்‌ 
தெரிவிக்கவில்லை. மாறாக, ஆந்திர முதலமைச்சர்‌ சொன்னதற்குப்‌ பிறகு, 
நம்முடைய பொதுப்‌ பணித்‌ துறைச்‌ செயலாளரைக்‌ கூப்பிட்டு 
அனுப்புகிறேன்‌ என்று முதல்வர்‌ சொல்கிறார்‌, என்ன சமாச்சாரம்‌ என்று 
விசாரித்துப்‌ பாருங்கள்‌ என்று கேட்டுக்கொண்டதன்பேரில்‌, அந்த ஆந்திர 
மாநிலத்தில்‌ இருக்கிற நீர்‌ வளத்‌ துறைச்‌ செயலாளரோரடும்‌, 
மற்றவர்களோடும்‌ நம்முடைய பொதுப்‌ பணித்‌ துறைச்‌ செயலாளர்‌ 
தொலைபேசியின்மூலமாகப்‌ பேசினார்‌. அப்போதும்‌ அவர்கள்‌ 
திட்டவட்டமாக எந்தச்‌ செய்தியையும்‌ தெரிவிக்கவில்லை, Report 

அனுப்பினோம்‌ என்றும்‌ சொல்லவில்லை, அனுப்புகிறோம்‌ என்றும்‌ 
சொல்லவில்லை. அனால்‌, இப்படி. ஒரு செய்தி அவர்களுக்குப்‌ புதியதாக 
இருப்பதைப்போல்தான்‌ நம்முடைய செயலாளரிடத்திலே 
பேசியிருக்கிறார்கள்‌. அனால்‌, இவை எல்லாவற்றையும்விட இன்றைக்கு 
அந்திர முதல்வர்‌ அவர்கள்‌ தெரிவித்ததற்குப்‌ பிறகு, நாம்‌ இதிலே கவனம்‌ 
செலுத்த வேண்டியவர்களாக இருக்கிறோம்‌. கவலைகொள்ள 

வேண்டியவர்களாக இருக்கிறோம்‌; நடவடிக்கை எடுக்க வேண்டிய 
நிலையில்‌ இருக்கிறோம்‌. அப்படியானால்‌, என்ன நடவடிக்கை எடுப்பது 
என்றால்‌, ஒரு சட்டபூர்வமான நடவடிக்கையைத்தான்‌ நாம்‌ மேற்கொள்ள 

முடியும்‌. இந்தியக்‌ கூட்டாட்சித்‌ தத்துவத்தில்‌ அது ஒன்றுக்குத்தான்‌

வழியிருக்கிறது. ஏற்கெனவே இது குறித்து ஒரு வழக்கை உச்ச 
நீதிமன்றத்திலே நாம்‌ தொடுத்திருக்கிறோம்‌. இங்கே இருக்கிற பல 
வழக்கறிஞர்களுக்குத்‌ தெரியும்‌, எந்தவொரு வழக்குத்‌ தொடுத்தாலும்‌, cause 
of action தேவை என்பார்கள்‌. இன்றைக்கு அப்படி உச்ச நீதிமன்றத்தில்‌ 
அதை விரைவுபடுத்துவதற்கு cause ofaction ஆக, ஆந்திர முதல்வர்‌ அவர்கள்‌ 
சொன்ன அந்தக்‌ கருத்துதான்‌ அமையும்‌. எனவே, இது குறித்துக்‌ 
காலையிலேயே நான்‌ பொதுப்‌ பணித்‌ துறைச்‌ செயலாளரோடு 

பேசியிருக்கிறேன்‌. இப்போது டெல்லியோடு அவர்‌ 

தொடர்புகொண்டிருக்கிறார்‌. இப்பொழுது, இது குறித்துத்தான்‌ சட்ட 
நிபுணர்களுடனும்‌ பேசிக்கொண்டிருக்கிறோம்‌. எனவே, மாண்புமிகு 
முதல்வர்‌ அவர்களைக்‌ கலந்துகொண்டு, அரசு எத்தகைய நடவடிக்கை 

எடுக்க வேண்டும்‌ என்பதைத்‌ திட்டவட்டமாக எடுக்கும்‌, உஊுதியாக 

எடுக்கும்‌ என்பதை இந்த அவைக்குத்‌ தெரிவித்துக்கொள்கிறேன்‌. 

(குறுக்கீடுகள்‌) 

திரு. தி. வேல்முருகன்‌: பேரவைத்‌ தலைவர்‌ அவர்களே. . . 

திரு. சி. ஞானசேகரன்‌: மாண்புமிகு பேரவைத்‌ தலைவர்‌ அவர்களே, 
whether the Government has . . . * 

திரு. டி. ஜெயக்குமார்‌: மாண்புமிகு பேரவைத்‌ தலைவர்‌ அவர்களே. . . 

முனைவர்‌ மு. தம்பிதுரை: மாண்புமிகு பேரவைத்‌ தலைவர்‌ அவர்களே. . . 

திரு. அக்ரி எஸ்‌.எஸ்‌. கிருஷ்ணமூர்த்தி: பேரவைத்‌ தலைவர்‌ அவர்களே. . . 

மாண்புமிகு திரு. துரைமுருகன்‌: பேரவைத்‌ தலைவர்‌ அவர்களே, 
மாண்புமிகு உறுப்பினர்‌ திரு. A. ஞானசேகரன்‌ அவர்கள்‌ குறிப்பிட்ட 
ஒரு கருத்தை நான்‌ சொல்ல மறந்துவிட்டேன்‌. வனத்‌ துறையிடமிருந்து 
அவர்கள்‌. அனுமதிபெற வேண்டும்‌. ஆனால்‌, மத்தியிலே இருக்கிற 
வனத்‌ துறை அமைச்சர்‌ திர. ராஜா அவர்களிடத்திலே நான்‌ இது 
குறித்துப்‌ பேசினேன்‌. திரு. ராஜா அவர்களுக்கும்‌ ஆந்திர அரசிடமிருந்து 
எந்தவிதமான ஒரு வேண்டுகோளும்‌ வரவில்லை என்று அவர்‌, 
அவருடைய துறையிலே விசாரித்துவிட்டுத்‌ தெரிவித்திருக்கிறார்‌. ஆச, 
வனத்‌ துறையிடத்தில்‌ அனுமதி கேட்பதற்கும்‌ ஆந்திர அரசு முயற்சி 
எடுக்கவில்லை; முனைப்புக்‌ காட்டவில்லை. நமக்கும்‌ 1892 agreement 
பிரகாரம்‌, அவர்கள்‌ கட்டுகிற அணையினுடைய Detailed Project Report 

தந்து, அது நமக்குச்‌ சாதகமா, பாதகமா என்று நாம்‌ சொன்ன பிறகுதான்‌

கட்ட வேண்டும்‌. அந்த ஒப்பந்தத்தையும்‌ மீறுகிற அளவுக்கு இது 

வந்திருக்கிறது. 

அதைத்தான்‌ நான்‌ சொன்னேன்‌. நம்மைச்‌ சுற்றியிருக்கிற 

மாநிலங்களில்‌ கொஞ்சம்‌ இணக்கமாக இருந்தது ஆந்திர அரசுதான்‌. 
இதுவரையிலும்‌ நமக்கு இந்த நீர்ப்‌ பிரச்சினையிலே தகராறு இல்லாமல்‌ 

இருந்தது. எனவே, இது அண்டை மாநிலப்‌ பிரச்சினை. மாண்புமிகு 

முதலமைச்சர்‌ அவர்கள்‌ காட்டுகிற அந்த நெறிமுறைகளுக்கு உட்பட்டு, 

நானும்‌ பணியாற்றுவேன்‌, இந்த அரசும்‌ திடமான நடவடிக்கையை 

எடுக்கும்‌. (குறுக்கீடுகள்‌) 

திரு. தி. வேல்முருகன்‌: பேரவைத்‌ தலைவர்‌ அவர்களே. . . 

திரு. சி. ஞானசேகரன்‌: மாண்புமிகு பேரவைத்‌ தலைவர்‌ அவர்களே ... 

திரு. டி. ஜெயக்குமார்‌: மாண்புமிகு பேரவைத்‌ தலைவர்‌ அவர்களே. . . 

முனைவர்‌ (Lp. தம்பிதுரை: மாண்புமிகு பேரவைத்‌ தலைவர்‌ அவர்களே. . . 

திரு. அக்ரி எஸ்‌.எஸ்‌. கிருஷ்ணமூர்த்தி: மாண்புமிகு பேரவைத்‌ 
தலைவர்‌ அவர்களே. . . 

மாண்புமிகு பேரவைத்‌ தலைவர்‌: ரொம்பத்‌ தெளிவாகச்‌ சொன்னதற்குப்‌ 
பிறகும்‌ என்ன? (குறுக்கீடுகள்‌) திரும்பத்‌ திரும்பக்‌ கேட்பது சரியல்ல. 

Time need not be wasted. (குறுக்கீடுகள்‌). 

3. தகவல்‌ கோரல்‌ 

(அ பண்ருட்டி தொகுதி, மேல்மாம்பட்டு கிராமத்தில்‌ இடி 
தாக்கி 7 பேர்‌ காயமடைந்தது 

மாண்புமிகு பேரவைத்‌ தலைவர்‌: திரு. தி. வேல்முருகன்‌, சொல்லுங்கள்‌. 

திரு. தி. வேல்முருகன்‌: மாண்புமிகு பேரவைத்‌ தலைவர்‌ அவர்களே, 
நேற்றையதினம்‌ விழுப்புரம்‌ மாவட்டத்தில்‌ இடி விழுந்து 7 பேர்‌ 

பலியானது குறித்து நான்‌ ஒரு சிறப்புக்‌ கவன ஈர்ப்பு முன்னறிவிப்புக்‌ 

கொடுத்திருந்தேன்‌. (குறுக்கீடுகள்‌) 

மாண்புமிகு பேரவைத்‌ தலைவர்‌: வேல்முருகன்‌, இந்த 
சப்ஜெக்ட்டுக்குள்ளே, பாலாற்றுப்‌ பிரச்சினையிலே இருக்கின்றதா? 

(குறுக்கீடுகள்‌) நீங்கள்‌ உட்காருங்கள்‌, உட்காருங்கள்‌. அது என்‌ ஆய்விலே 

இருக்கின்றது. உட்காருங்கள்‌.


